
Himavankrita Shambhustuti or Prarthana

హిమవాన్కృతా శమ్భుస్తుతిరేవమ్ ప్రార్థనా 

భవ హర భగవన్పురాన్తకారే ప్రమథాధీశ  హరీన్ద్రరుద్రపూజ్య   ।
విబుధాధిప సర్వమఙ్గలాధినాథ  హర గరకన్ధర  సోమచన్ద్రచూడ  ॥౨౪॥
అహివరవరహారశోభితాఙ్గ హ్యగపతివాస మహోరులిఙ్గవాస  ।
ఖగపతివహనేత్రపూజ్యపాద  శమ్భో విధిమస్తాభరణ ప్రసీద  దేవదేవ ॥౨౫॥
బలిబలమథనప్రమాథ  శమ్భో గిరిజానాథ సనాథయాశు (పాహి)మామ్ ।
మథనోద్భూతసముద్రతోద్యద్గరహారిన్పమథైకనాథ    పాహి ॥౨౬॥
ధృతగఙ్గామలచన్ద్రసత్కపర్ద   నిగమోత్తంసవిశేషవాక్యతుష్ట ।
భవ భావహృదన్తరాయనాశ గిరికైలాసనివాస  పాహి శమ్భో ॥౨౭॥
గజముఖషణ్ముఖసన్ముఖ శఙ్కర చిత్సుఖ కమలజముఖమౌలే ।
శశిముఖ(ఖి)లోకన పఞ్చముఖోద్యతలోచన లేఖవరోత్తమ పాహి ॥౨౮॥
అవ శివ సదయం భవ భవహృదయం కురుకురు కరుణాం శశిమౌలే ।
వితర విముక్తిం పరిహర బన్ధం  స్మరహర యమహర భగహర శమ్భో ॥౨౯॥
భవ (అవ) పదకమలే విదిశ సుభక్తిం తవ లిఙ్గార్చనతః  ప్రకృష్టభావమ్   ।
తవ పదకమలాదరశ్చ (పదకమలాసనం) శమ్భో మమ సన్మానసమేతదద్య చాస్తు ॥
౩౦॥
తవ లిఙ్గామలలోకనేఽస్తు  నేత్రే తవ పాదప్రణతౌ  శిరోఽపి మేఽద్య ।
తబ లిఙ్గోత్తమపూజనాయ   హస్తౌ తవ లిఙ్గాలయప్రక్రమాయ    పాదౌ ॥ ౩౧॥
శశధరధర హర రథధరధరహర పురహర శఙ్కర గరధర శమ్భో ।
జలధరవహనగధర శూలధరావ్యయ హరిభస్మారుణధర పాహి ॥ ౩౨॥
॥ ఇతి శివరహస్యాన్తర్గతే  భవాఖ్యే హిమవాన్కృతా శమ్భుస్తుతిరేవం ప్రార్థనా   ॥
-॥ శ్రీశివరహస్యమ్  । భవాఖ్యః ద్వితీయాంశః । అధ్యాయః ౨౫ ।౨౪-౩౨॥
- .. shrIshivarahasyam . bhavAkhyaH dvitIyAMshaH . adhyAyaH 25 . 24-32..

